
Digámolo xa desde
o inicio deste co-
mentario, o libro

Derradeiras conversas co
capitán Kraft de Oriana
Méndez (Vigo, 1984) non
casa ben co concepto
tradicional da poe-
sía como reunión de
poemas cun fío máis
ou menos común
(de ton, temático,
etc.). Estamos ante
un poemario forte-
mente narrativo. E
isto advírtese na dis-
posición fragmenta-
ria da realidade. Aín-
da que poida haber
argumento e arqui-
tectura, non debe-
mos pensar que as
pezas que o compo-
ñen acheguen cada
unha unha historia
ou dato que permitan
establecer unha trama
ou un asunto clara-
mente definidos. A ín-
dole do que nos pro-
pón esta poeta perten-
ce ao ámbito privado
dos seus pensamentos
e, como non, a ese lu-
gar da non historia
que é o dos sentimen-
tos máis fondos que al-
berga o seu corazón atri-
bulado. Quérese dicir, de-
baixo da capa duns versos
de férrea impronta racio-

nal, moran e esta-
lan, como faíscas
fuxidías, fogona-
zos de forte irra-
cionalidade que
van mostrando
unha interioridade
desacougada e en
perpetua interro-
gación sobre a
condición huma-
na.

O primeiro senti-
mento que adivi-
ñamos nunha pri-
meira lectura é o
do estrañamento.
A poeta vive en te-
rra allea, alleada de
si e da súa patria,
sente que o mundo
que a rodea é radi-
calmente outro. O
lugar que habita é
un París particular,
un idealizado,
identificado coa
Revolución france-
sa: “nestas rúas tan
proclives á barrica-
da”, e outro máis

real con personaxes

que comparten existencia
e inquietudes. Nesta pri-
meira incomodidade xor-
den as reflexións sobre os
limites da insurxencia:
“sendo elas/o imposible
verdugo de quen as con-
dena”; sobre a duración
do sistema mercantilista
mundial: ”O fracaso é a
única responsabilidade do
Capital”; ou sobre o ca-
rácter moral ou amoral
dos réximes políticos: “A
Historia non conta con
reloxos/só con Humani-
dade”. O malestar pola
cultura que se percibe ve-
se mitigado pola irrup-
ción de destellos líricos de
forte intensidade: “Os
corpos/unha náusea tran-
quila que estoupará ma-
ñá”.

Dicía Cunqueiro que o
pesimismo é un privilexio
da primeira xuventude.
Oriana Méndez transita
por el, mais, inesperada-
mente, na máis profunda
noite fulgura o vagalume
da esperanza: “podemos
ser aínda/protagonistas
dun himno por inventar”.
Que así sexa.

MÉNDEZ, Oriana,
Derradeiras conversas co
capitán Kraft, Ed. Galaxia,
Vigo, 2007, 64 páxinas.

Con todas as disensións que se presentan ante a fi-
gura de Vicente Risco, lermos un traballo como o
de Alva Martínez sobre O porco de pé non pode

presentarse doutro xeito que non sexa de enorme ale-
gría, pois, por moito que se diga, Vicente Risco é un in-
telectual fundamental na conformación dun sistema
cultural moderno en Galicia. Desde o seu liderado e su-
perioridade moral e intelectual sobre todos os compo-
ñentes da súa xeración (e aquí non falamos só dos escri-
tores de Nós, senón que, por suposto, incluímos aos au-
tores vangardistas), Risco dirixiu, aconsellou, levou
adiante iniciativas que non lle quitaron tempo para ser
un lector enorme así como
ensaísta e creador de moi
notable valía. Quizais
o exemplo máis
claro témolo c´O
porco de pé, a súa
obra máis coñeci-
da e máis lida ao
longo do tempo.

Martínez Teixeiro
fai un estudo moi
agudo, tanto co-
mo para ser mere-
cente do IV Pre-
mio “Ramón Pi-
ñeiro” de ensaio
breve, sobre a no-
vela de Risco cara
a un obxectivo,
fundamentalmen-
te irónico e humo-
rístico.

Valoramos do es-
tudo dúas cues-
tións fundamen-
tais: en primeiro
termo está a com-
prensión e exposi-
ción dunha figura
poliédrica e contra-
ditoria no seu cons-
truto intelectual e ideolóxico. A autora deste ensaio
analiza a obra de Risco sen perder de vista os tempos
nos que foi escrita e o posicionamento ideolóxico do
momento en canto que, Risco, se ben foi un intelectual
cunha capacidade enorme, tamén é certo que desde o
seu propio escepticismo caeu no continuo dilema e
contradición propio do, como el mesmo se definiu, ina-
daptado que era. Esta definición fai que todo o que se
poida dicir sobre os seus lances sexan cinguidos por un-
ha coherencia final para ter en conta.

Por outro lado, entendemos que o estudo sistemático
do humor e a ironía que se percibe n´O porco de pé son
necesarias para entender a novela, o home e o seu tem-
po. Non esquezamos que como bo home de Nós estaba
profundamente preocupado pola sociedade galega –ve-
laí está a crítica social evidente– e pola cerna da cultura
galega –velaí está o humorismo e ironía, trazo ontolóxi-
co do galego–.

Alva Martínez pescuda nestas chaves risquianas con
moito tino e saber e dá unha visión da novela que se po-
de entender atinada máis alá doutras proposta e dife-
rentes disquisicións que puidera dar a obra. Cremos
que é unha achega importante para os estudos sobre o
intelectual ourensán e así debería figurar no futuro nas
investigacións vindeiras dado que, xa é unha lectura
importantísima se queremos afondar na narrativa de
Vicente Risco.

MARTÍNEZ TEIXEIRO, Alva, A pretensa nostalxia da
autoridade, Ed. Centro Ramón Piñeiro/Xunta de Galicia,
Santiago, 2007, 117 páxinas.

Entre a nómina actual
das publicacións va-
rias que funcionan

como voceiros de asocia-
cións culturais, funda-
cións e outras platafor-
mas culturais Bar-
bantia, alusiva-
mente subtitulado
“Anuario de Estu-
dos do Barbanza”,
constitúe un dos
máis acabados
exemplos de valiosa
cabeceira que con-
tribúe ao enriquece-
mento sociocultural
común coas súas
destacadas achegas.
Se ao anterior suma-
mos o coidado da
edición que acolle ta-
les traballos, conflú-
en xa dúas razóns es-
timables para se
achegar curiosos a es-
te anuario, que non
hai moito tiraba do
prelo o seu segundo
número, correspon-
dente ao pasado ano.

Coordinado por Lola Ar-
xóns e Antón Riveiro Coe-
llo, esta segunda entrega de
Barbantia acolle nos seus
tres centos longos de páxi-
nas traballos de moi diver-
sa índole, que van dende
os estudos sobre persona-
xes locais (asinados por

X o -
án X.
Mariño, C.
Pereira Martínez ou D. Pe-
reira), ata textos de historia
(socio)política (X. Pérez
Besada e J. A. Pérez Fer-

nández), aná-
lises antropo-
lóxicas (G.
Trasbach) ou
catalogacións
do patrimo-
nio artístico
(D. Villaverde
Solar).

No literario,
teñen particu-
lar interese as
colaboracións
sobre a figura
do trobador
a l m i r a n t e
Paio Gómez
Charinho, do
medievalista
I. Rodiño Ca-
ramés, ou so-
bre a home-
naxeada Ma-
ría Mariño,

por María do
Cebreiro, así como

tamén a panorámica ver-
bo da presenza do tema da
Guerra Civil e o franquis-
mo nos narradores do
Barbanza, de X. Pastor
Rodríguez, e a suxestiva

aproximación ao hidro-
paisaxismo poético galego
acometida por P. García
Vidal e Riveiro Coello.

Complementariamente,
son tamén contributos de
relevo as traducións de
fragmentos do Finnegans
Wake de Joyce e as Illumi-
nations de Rimbaud reali-
zadas por A. Pagán e E.
Cartea, respectivamente,
pois sempre foron ben es-
casas entre nós as versións
destes autores en xeral e
(case) inexistentes as des-
tes textos en particular.

Labor, pois, meritorio o
de Arxóns e Riveiro Coe-
llo que, axudados por un
consello no que se contan
os tamén escritores e estu-
dosos C. Mosteiro, X.
Santos Suárez, X. Ricardo
Losada, F. X. Bugallo Ote-
ro e M. Torrado Cespón,
avantan con paso firme
cara ao obxectivo de ir lo-
grando que, a cada novo
número, Barbantia medre
como referencia cultural
de proveitosa consulta pa-
ra todas e todos aqueles
interesados nestes temas.

VV.AA., Barbantia, ano
2006, nº 2, Ed. A.C.
Barbantia, Boiro, 2007,
300 páxinas.

